የ3 ለ 3 የቅርጫት ኳስ ጨዋታ ህግ

¾›=ƒÄåÁ p`Ýƒ "De ôÈ_i”

ªKM˜ õnÆ

                                                (¯KU ›kõ Ç—)

በዚህ የ3 ለ 3 ጨዋታ ህግ ካልተጠቀሰ በስተቀር የዓለም አቀፉ የቅርጫት ኳስ ጨዋታ ህግ ሙሉ በሙሉ ተግባራዊ ይሆናል ፡፡

አንቀጽ 1 ሜዳ 

ጨዋታው የሚካሄደው በቅርጫት ኳስ ግማሽ ሜዳ ላይ በአንድ ቅርጫት ብቻ ነው፡፡
ሜዳው መደበኛው የቅርጫት ኳስ ሜዳ ስፋት ያለው ሆኖ የነፃ ውርወራ መወርወሪያ መስመር 5.8ዐ ሜትር የሁለት ነጥብ ግብ መስመር 6.75 ሜትር እና ከቅርጫቱ ስር የተሰመረ ከግጭት ነፃ መስመር የያዘ መሆን አለበት፡፡

አንቀጽ 2 ቡድኖች 

እያንዳንዱ ቡድን አራት /4/ ተጨዋቾች ያሉት ሶስት /3/ ሜዳ ላይ የሚጫወቱ እንዲሁም አንድ /1/ ተቀያሪ ተጨዋች መሆን አለበት፡፡
አንቀጽ 3 የጨዋታው ዳኞች 
ጨዋታው በአንድ ዋና ዳኛ በአንድ ነጥብ መዝጋቢና በአንድ ሰዓት ተቆጣጣሪ ይመራል፡፡ 
ማሳሰብያ፡- ውድድር አዘጋጁ ሁለት ዳኞች ሊመድብ ይችላል ፡፡
አንቀጽ 4 የጨዋታው አጀማመር

4.1 ሁለቱም ቡድኖች ከጨዋታው በፊት እኩል ያሟሙቃሉ፡፡ 

4.2 መጀመሪያ ኳስ የሚሰጠውን ቡድን ለመወሰን በሳንቲም ዕጣ ይጣላል ዕጣው የደረሰው ቡድን ጨዋታው መጀመሪያ ላይ ወይም ተጨማሪ  የጨዋታ ጊዜ ካለ ኳስ እንዲሰጠው ይመርጣል፡፡ 
4.3 ጨዋታውን ለመጀመር ከእያንዳንዱ ቡድን ሶስት /3/ ተጨዋቾች ሜዳው ላይ መገኘት አለባቸው፡፡
ማሳሰቢያ ፡- አንቀጽ 4.3 እና 6.4 ተግባራዊ የሚሆኑት ለዓለም አቀፍ ውድድሮች ብቻ ይሆናለ፡፡
አንቀጽ 5 ግብ ማስቆጠር 
5.1 ለእያንዳንዱ ከትልቁ ክብ መስመር ውስጥ ለሚቆጠር ግብ /1/ ነጥብ ይሠጣል ፡፡

5.2 ለእያንዳንዱ ከትልቁ ክብ መስመር ውጪ የሚቆጠር ግብ ሁለት /2/ ነጥብ ይሠጣል ፡፡

5.3 ለእያንዳንዱ ከነፃ ውርወራ ለሚቆጠር ግብ አንድ /1/ ነጥብ ይሰጣል 

አንቀጽ ስድስት የጨዋታው  ጊዜና የጨዋታው አሸናፊ 
6.1  መደበኛው የጨዋታ ጊዜ እንደሚከተለው ነው፡-
አስር /1ዐ/ ደቂቃ ያለው አንድ /1/ ክፍለ ጊዜ ሆኖ ሰዓቱ ኳስ ህይወት ስታጣና ነፃ ውርወራ ሲወረወር ይቆማል፡፡ ቡድኖቹ ኳስ ከተለዋወጡ በኋላ በአጥቂው ቡድን እጅ እንደገባች ሰዓቱ ይለቀቃል ፡፡
6.2 ነገር ግን መደበኛው የጨዋታ ጊዜ ከመጠናቀቁ በፊት ሃያ አንድ /21/ ግብ ቀድሞ ያስቆጠረ ቡድን የጨዋታው አሸናፊ ይሆናል፡፡ ይህ ህግ የሚያገለግለው ለመደበኛ የጨዋታ ጊዜ ብቻ ነው፡፡ /ለተጨማሪ የጨዋታ ጊዜ አያገለግልም / 
6.3 በመደበኛ የጨዋታ ክፍለ ጊዜ ቡድኖች ያስቆጠሩት ግብ እኩል ቢሆን ሰዓት ይጨመራል፡፡ ተጨማሪው ክፍለ ጊዜ ከመጀመሩም በፊት አንድ /1/ ደቂቃ እረፍት ይኖራል፡፡ በተጨማሪው ክፍለ ጊዜ ቀድሞ ሁለት /2/ ነጥብ ያስቆጠረው ቡድን አሸናፊ ይሆናል ፡፡

6.4 ጨዋታው ይጀመራል በተባለበት ሰዓት ለመጫወት ዝግጁ የሆኑ ሶስት /3/ ተጨዋቾች ሜዳ ላይ ይዞ ያልተገኘ ቡድን በፎርፌ ተሸናፊ ይሆናል ፡፡ 

ማሳሰቢያ ፡- እየቆመ የሚሰራ ሰዓት (Stop watch) ካልተገኘ ሰዓቱ ሳይቆም እንዲጫወቱ የሚደረግ ሲሆን የጊዜውን እርዝማኔ ግን አዘጋጁ ይወስናል፡፡ የአለም አቀፉ የቅርጫት ኳስ ፌዴሬሽን /ፊባ/ ግን በ1ዐ ደቂቃ /1ዐ ግብ ፣በ15 ደቂቃ 15 ግብ ወይም በ2ዐ ደቂቃ 21 ግብ እንዲጠቀሙ ይመክራል፡፡
አንቀጽ 7 ጥፋት ነፃ ውርወራዎች

7.1 የአንድ ቡድን የቡድን ጥፋት ሞላ የሚባለው የቡድኑ ጥፋት ሰባት /7/ ሲሆን ነው፡፡ 

7.2 አራት ጥፋት የፈፀመ ተጨዋች ጨዋታውን ለቆ መውጣት አለበት፡፡ 

7.3 በትልቁ ክብ መስመር ውስጥ ለግብ በመወርወር ላይ  ያለ ተጨዋች ላይ ጥፋት ቢፈፀም ጥፋት ለተፈፀመበት ተጨዋች አንድ /1/ ነፃ  ውርወራ ይሠጠዋል፡፡ 

7.4 ከትልቁ ክብ መስመር ውጪ ለግብ በመሞከር ላይ ያለ ተጨዋች ላይ ጥፋት ቢፈፀም ጥፋት ለተፈፀመበት ተጨዋች ሁለት /2/ ነፃ ውርወራ ይሠጠዋል፡፡ 

7.5 ለግብ በመሞከር ላይ ያለ ተጨዋች ላይ ጥፋት ቢፈፀምና ግብ ቢገባ ይፀድቅና ጥፋት ለተፈፀመበት ተጨዋች አንድ ነፃ ውርወራ ይሠጠዋል፡፡

7.6 አንድ ቡድን የቡድን ጥፋቱ ሞልቶ ሳለ እና ለግብ በማይሞክር ተጨዋች ላይ ጥፋት ቢፈፀም ጥፋቱ ለተፈፀመበት ተጨዋች አንድ ነፃ ውርወራ ይሠጠዋል፡፡ 
አንቀጽ 8 ጨዋታ ማዘግየት 
8.1 ቀስ ብሎ መጫወት ወይም በፍጥነት እና በቅልጥፍና በመጫወት ለግብ አለመሞከር እና ጨዋታውን ማዘግየት የአጨዋወት ስህተት፡፡ 

8.2 ሜዳው ላይ የ24 ሰኮንድ መቆጣጠሪያ ሰዓት ካለ አንድ ቡድን የተቆጣጠረውን ኳስ በአስራ ሁለት /12/ ሰከንድ ውስጥ ለግብ መሞከር አለበት ይህ መቆጣጠሪያ መስራት የሚጀምረው ኳስ በአጥቂው ቡድን ተጨዋች እጅ እንደገባች (ኳስ ከተከላካይ ተጨዋች ከተቀያየረ ወይም ግብ ከገባ በኋላ ከቅርጫቱ ስር)፡፡
ማሳሰቢያ፡- ሜዳው ላይ የ24 ሰኮንድ መቆጣጠሪያ ሰዓት ከሌላ እና ቡድኑ በደንብ ግብ ለማስቆጠር እየሞከረ ካልሆነ ዋናው ዳኛ የመጨረሻ አምስት /5/ ሰከንድ በመቁጠር ማስጠንቀቂያ መስጠት አለበት ፡፡ 

አንቀጽ 9 በኳስ መጫወት የሚቻለው እንዴት ነው?
9.1 እያንዳንዱ ከሜዳ ተወርውሮ ወይም ከነፃ ውርወራ ተወርውሮ ከገባ ግብ በኋላ ግብ የገባበት ቡድነ ተጨዋች ቀጥታ ከቅርጫቱ ስር ከሚገኘው ሜዳ ውስጥ /ከሜዳው ውጪ ከመጨረሻው መስመር ላይ አይደለም/ ኳስን ወደ ከትልቁ ክብ ውጪ ያለው ሜዳ ላይ በማንጠር ወይም በማቀበል ይጀምራል፡፡ 
ተከላካይ ቡድን በግጭት ነፃ ክልል ውስጥ ሆኖ ለመጫወት መሞከር አይፈቀድለትም፡፡ 

9.2 ኳስ ከሜዳ ወይም ከነፃ ውርወራ ተወርውሮ ካልገባ፡-

አጥቂው ቡድን መልሶ ኳስ የያዘ ከሆነ ከትልቁ ክብ ውጪ ኳስን ሳይመልስ ለግብ መሞከር ይችላል፡፡ 
ተከላካዩ ቡድን ኳስ የያዘ ከሆነ በማንጠር ወይም በማቀበል ኳስን ከትልቁ ክብ ውጪ ይዞ መውጣት አለበት፡፡
9.3 ከተጨናገፈ ወይም ከተቀማ ኳስ በኋላ፡- 

ኳስ በትልቁ ክብ ውስጥ ቢጨናገፍ ወይም ቢቀማ ኳስ የቀማው ቡድን በማንጠር ወይም በማቀበል ኳስን ከትልቁ ክብ ውጪ ይዞ መውጣት አለበት ፡፡

9.4 ከሜዳ ተወርውሮ ከገባ ኳስ ውጪ ኳስ ህይወት ስታጣ ጨዋታ የሚጀመረው ኳስ በመቀያየር (በተከላካይና በአጥቂ ተጨዋቾች መካከል) ጨዋታውን ለሚጀምረው ቡድን ከትልቁ ክብ ኋላ ከአናቱ ሜዳው ላይ ኳስ በመስጠት ነው ፡፡
9.5 ተጨዋች ከትልቁ ክብ ውጪ ነው የሚባለው ሁለቱም እግሮቹ ከክልሉ ውጪ ሲሆኑ ወይም የትኛውም እግሩ መስመሩን ያልረገጠ ከሆነ ብቻ ነው፡፡
9.6 የኳስ ሽሚያ ሁኔታ በሚያጋጥም ጊዜ ኳስ ለተከላካይ ቡድን ይሠጣል ፡፡

አንቀጽ 10 የተጨዋች ለውጥ 

 ኳስ ህይወት ስታጣ ለየትኛውም ቡድን የተጨዋች ለውጥ ይፈቀዳል፡፡
አንቀጽ 11 የምክር ጊዜ 

አንድ /1/ ለሰላሳ /3ዐ/ ሰከንድ የሚቆይ የምክር ጊዜ ለእያንዳንዱ ቡድን ይፈቀዳል፡፡ ኳስ ህይወት ስታጣ ተጨዋች የምክር ጊዜ መጥራት ይችላል፡፡ 

